
 

HANDKNATTLEIKSFÉLAG KÓPAVOGS 

Vallakór 12-14 | 203 Kópavogur | S. 513 8700 | hk@hk.is | Kt: 630981-0269 

 
 

Beris til bæjarráðs Kópavogsbæjar      Kópavogur 25. febrúar 2025 
B/t. Ásdís Kristjánsdóttir  
Efni: Stúka við félagssvæði HK 

 

Kæra Ásdís, 

Ég vil byrja á að þakka Kópavogsbæ fyrir að setja uppbyggingu íþróttamannvirkja í forgang og þá 
fjárfestingu sem nú hefur verið ákveðin í uppbyggingu íþróttamannvirkja á félagssvæði HK. Fyrir 
það erum við óendanlega þakklát. Við teljum það ómetanlegt fyrir iðkendur, foreldra og allt 
samfélagið að bæta eigi aðstöðuna hjá okkur og sköpuð verði betri aðstaða á félagssvæði HK fyrir 
það metnaðarfulla starf sem við höldum úti.  

Þrátt fyrir þessa jákvæðu þróun getum við ekki horft framhjá því að skortur á samráði við félagið 
í aðdraganda þessarar ákvörðunar og veldur það okkur verulegum vonbrigðum. Við höfum 
ítrekað óskað eftir upplýsingum og fundum til að fá að taka þátt í umræðu um útfærslu 
mannvirkisins, en því miður hefur sú viðleitni okkar ekki fengið viðunandi viðbrögð. Við teljum 
það afar mikilvægt að við fáum að koma að borðinu og tekið verði tillit til okkar sjónarmiða. Við 
leggjum áherslu á að betur hefði mátt útfæra þessa framkvæmd með hagkvæmari og skilvirkari 
nýtingu fjármagns, sem uppfyllir betur þarfir félagsins. 

Mikil uppbygging er í vændum í efribyggðum Kópavogs og því er það mjög mikilvægt að hanna 
mannvirkið með skynsamlegri og framsýnni nálgun, með það í huga að það þjóni íbúum 
Kópavogsbæjar til framtíðar.  

Við skorum því á bæjaryfirvöld að eiga opið samtal við forsvarsmenn félagsins áður en málið 
verður tekið fyrir í bæjarráði og hlökkum til að vinna saman að frekari uppbyggingu 
íþróttamannvirkja í Kópavogi með hagsmuni iðkenda og samfélagsins í forgrunni.  

 

Virðingarfyllst, 
Sandra Sigurðardóttir  
Framkvæmdastjóri HK 

